
O‘ZBEKISTON OZIQ-OVQAT SANOATI 
KORXONALARINI BOSHQARISHDA 
SAMARADORLIK HOLATI TAHLILI

Kasimov Saidakmal Saidahrolovich
Toshkent davlat transport universiteti professori
Shakirxodjaeva Zuxraxon Rustamxanovna
Toshkent davlat transport universiteti mustaqil izlanuvchisi

Annotatsiya. Mazkur dissertatsiya ishi O‘zbekiston oziq-ovqat sanoati korxonalarini boshqarishda samaradorlik holatini tahlil 
qilish hamda uni oshirishning ilmiy-amaliy yo‘nalishlarini ishlab chiqishga bag‘ishlangan. Tadqiqotda 2026–2030-yillarga 
mo‘ljallangan rivojlanish yo‘nalishlari hisobga olingan holda oziq-ovqat sanoati korxonalarini boshqarish samaradorligini 
oshirish bo‘yicha ilmiy asoslangan taklif va tavsiyalar ishlab chiqilgan. Xususan, ishlab chiqarishni modernizatsiya qilish, 
raqamli texnologiyalarni joriy etish, investitsiyalarni jalb qilishni kengaytirish hamda eksport salohiyatini oshirish ustuvor 
yo‘nalishlar sifatida asoslab berilgan.

Kalit soʻzlar: oziq-ovqat sanoati, samaradorlik, boshqaruv, investitsiya, modernizatsiya.
Abstract. This dissertation is devoted to analyzing the efficiency of management in food industry enterprises of Uzbekistan 
and developing scientific and practical approaches to improve it. Taking into account the development priorities for 2026–
2030, the study proposes scientifically grounded recommendations to enhance management efficiency in food industry 
enterprises. Key priority areas include modernization of production, implementation of digital technologies, expansion of 
investment attraction, and strengthening export potential.

Key words: food industry, efficiency, management, investment, modernization.
Аннотация. Диссертационная работа посвящена анализу эффективности управления предприятиями пищевой 
промышленности Узбекистана и разработке научно-практических направлений ее повышения. В исследовании с 
учетом направлений развития на 2026–2030 годы разработаны научно обоснованные предложения и рекомендации 
по повышению эффективности управления предприятиями пищевой промышленности. В частности, обоснована 
приоритетность модернизации производства, внедрения цифровых технологий, расширения привлечения 
инвестиций и повышения экспортного потенциала.

Ключевые слова: пищевая промышленность, эффективность, управление, инвестиции, модернизация.

K I R I S H
Bugungi kunda O‘zbekistonda oziq-ovqat sanoati korxonalari faoliyatini takomillashtirish uchun samarali 

iqtisodiy va boshqaruv qarorlarini ishlab chiqish hamda ularning ijrosini ta’minlash muhim ahamiyat kasb 
etadi. Zamonaviy boshqaruv tizimi esa iqtisodiy jarayon va hodisalarning kelgusidagi holati hamda ko‘lamini 
aniqlashda ishonchli usul va vositalardan foydalanishni taqozo etadi.

Oziq-ovqat sanoatini rivojlantirishning ekonometrik tahlili iqtisodiy-matematik usullar yordamida murakkab 
ijtimoiy-iqtisodiy hodisalar o‘rtasidagi bog‘liqlik darajasini o‘rganish, ularning qonuniyatlarini aniqlash va amaliy 
kuzatishlar orqali asoslash imkonini beradi.

Mazkur usullarni qo‘llash jarayonini tezlashtiruvchi hamda tahlil uchun eng maqbul modelni tanlash imkonini 
beruvchi ko‘plab dasturiy mahsulotlar yaratilgan. Global iqlim o‘zgarishi va pandemiya sharoitida iqtisodiyot 
tarmoqlarining barqaror va yuqori sur’atlarda rivojlanishini ta’minlash uchun istiqboldagi rivojlanish maqsad va 
vazifalarini aniq belgilash zarur.

Iqtisodiyot tarmoqlari rivojlanishining maqsad va vazifalarini amalga oshirishda, shuningdek ularga ta’sir 
etuvchi omillarni aniqlashda prognozlash usullaridan foydalanish yuqori samaradorlikni ta’minlaydi. Chunki 
prognozlash iqtisodiyotni tartibga solish jarayonining muhim bosqichlaridan biri bo‘lib, mamlakatni ijtimoiy-
iqtisodiy rivojlantirish dasturlarini ishlab chiqishning ajralmas qismi hisoblanadi.

M A V Z U G A  O I D  A D A B I Y O T L A R  T A H L I L I 
O‘zbekiston oziq-ovqat sanoati korxonalarini samarali boshqarish, ularning iqtisodiy samaradorligini 

baholash va prognozlashtirish masalalari iqtisodiy tadqiqotlarda muhim o‘rin tutadi. Ushbu yo‘nalishda mahalliy 
va xorijiy olimlar tomonidan qator ilmiy ishlar amalga oshirilgan.

Jumladan, Yo. Abdullayev, M. V. Gracheva, E. A. Tumanova, D. Rasulev, A. Ishnazarov, E. G. Semyonova 
va S. A. Borodich kabi olimlarning tadqiqotlarida iqtisodiy jarayonlarni tahlil qilish va prognozlashtirishda 
ekonometrik usullar, ayniqsa, korrelyatsion-regression tahlil muhim vosita sifatida qaraladi. Ularning ishlarida 
iqtisodiy ko‘rsatkichlar o‘rtasidagi bog‘liqlikni aniqlash, ta’sir etuvchi omillarni baholash hamda kelgusidagi 
rivojlanish tendensiyalarini prognoz qilish masalalari chuqur o‘rganilgan.

“Statistika nazariyasi” darsligida ijtimoiy-iqtisodiy hodisalarni tahlil qilishning nazariy va uslubiy asoslari 
yoritilgan bo‘lib, unda statistik kuzatish, ma’lumotlarni guruhlash va svodkalash, variatsiya ko‘rsatkichlari, 
dispersion tahlil hamda iqtisodiy indekslardan foydalanish masalalari keng qamrab olingan. Bu esa oziq-ovqat 
sanoati korxonalari samaradorligini baholashda muhim metodik asos bo‘lib xizmat qiladi.

M. V. Gracheva va E. A. Tumanovaning “Matematicheskie i instrumentalnыe metodы v sovremennыx 
ekonomicheskix issledovaniyax” asarida zamonaviy iqtisodiy tadqiqotlarda matematik usullardan foydalanish, 
iqtisodiy tizimlarni modellashtirish va qaror qabul qilish samaradorligini oshirish masalalari ko‘rib chiqilgan. 
Ushbu yondashuvlar oziq-ovqat sanoatida resurslardan oqilona foydalanish hamda boshqaruv qarorlarini 
optimallashtirishda muhim ahamiyat kasb etadi.

D. Rasulevning “Ekonometrika asoslari” o‘quv qo‘llanmasida ekonometrik modellashtirish, jumladan, 
juft va ko‘p omilli regressiya tahlili, vaqt qatorlari tahlili hamda iqtisodiy ko‘rsatkichlarni prognozlash usullari 
batafsil yoritilgan. Bu usullar korxonalar samaradorligini baholash va ularning kelgusi rivojlanishini ilmiy asosda 
bashorat qilish imkonini beradi.

A. Ishnazarovning ishlarida esa ekonometrik modellarda yuzaga keladigan multikollinearlik, avtokorrelyatsiya 
kabi muammolar hamda ularni bartaraf etish usullari ko‘rib chiqilgan. Bu esa tahlil natijalarining ishonchliligini 
oshirishda muhim omil hisoblanadi.

E. G. Semyonova va S. A. Borodich tomonidan yozilgan “Ekonometrik tahlil asoslari” asarida fazoviy 
ma’lumotlar va vaqt qatorlari asosida modellar qurish, iqtisodiy jarayonlarni chuqur tahlil qilish, shuningdek, 
dasturiy vositalar yordamida modellashtirish masalalari yoritilgan. Bu esa oziq-ovqat sanoati korxonalarida 
hududiy va vaqt bo‘yicha o‘zgarishlarni tahlil qilish imkonini beradi.

T A D Q I Q O T N I N G  M E T O D O L O G I YA S I 
Mazkur tadqiqotda oziq-ovqat sanoati korxonalarini boshqarish samaradorligini baholash va 

prognozlashtirish tizimli, kompleks va integral yondashuvlar asosida amalga oshiriladi. Tadqiqotda nazariy, 
empirik va iqtisodiy-matematik usullar uyg‘unlashtirilgan holda qo‘llaniladi.

Metodologik jihatdan tadqiqot quyidagi umumilmiy usullarga tayanadi:
1.	 induksiya va deduksiya; 
2.	 analiz va sintez; 
3.	 taqqoslash va guruhlash.
Tahlil va natijalar
O‘zbekiston Respublikasida oziq-ovqat sanoati iqtisodiyotning strategik tarmoqlaridan biri hisoblanib, 

aholini sifatli oziq-ovqat mahsulotlari bilan ta’minlash, agrar sektor mahsulotlarini qayta ishlash hamda eksport 
salohiyatini oshirishda muhim o‘rin tutadi. So‘nggi yillarda mazkur tarmoqni rivojlantirish va korxonalar faoliyati 
samaradorligini oshirish davlat siyosatining ustuvor yo‘nalishlaridan biriga aylangan.

Jumladan, O‘zbekiston Respublikasi Prezidentining PF-60-son Farmonida iqtisodiyot tarmoqlarini 
modernizatsiya qilish, sanoatni diversifikatsiyalash va qayta ishlash sanoatini jadal rivojlantirish asosiy vazifalar 
sifatida belgilangan. Ushbu hujjat oziq-ovqat sanoati korxonalarida boshqaruv samaradorligini oshirish, 
zamonaviy texnologiyalarni joriy etish va raqobatbardoshlikni kuchaytirish uchun muhim institutsional asos 
bo‘lib xizmat qiladi.

Oziq-ovqat sanoati korxonalarini samarali boshqarish, avvalo, resurslardan oqilona foydalanish va ishlab 
chiqarish jarayonlarini optimallashtirishga bog‘liq. Bu borada olib borilgan tahlillar shuni ko‘rsatadiki, so‘nggi 
yillarda ishlab chiqarish hajmi va iqtisodiy ko‘rsatkichlar barqaror o‘sish tendensiyasiga ega. Bunda davlat 
tomonidan yaratilgan imtiyozlar, investitsiya muhitining yaxshilanishi va xususiy sektor faolligining ortishi muhim 
omil bo‘lib xizmat qilmoqda.

Shuningdek, O‘zbekiston Respublikasi Prezidentining PQ-4821-son Qarori oziq-ovqat sanoati tarmog‘ini 
qo‘llab-quvvatlash, qayta ishlash korxonalarini modernizatsiya qilish, zamonaviy texnologiyalarni joriy etish va 
mahsulot sifatini oshirishga qaratilgan muhim hujjatlardan biri hisoblanadi. Ushbu qaror asosida korxonalarda 

ishlab chiqarish samaradorligini oshirish, eksport salohiyatini kengaytirish va yangi ish o‘rinlarini yaratish 
bo‘yicha sezilarli natijalarga erishilmoqda.

Tahlillar shuni ko‘rsatadiki, oziq-ovqat sanoati korxonalarida samaradorlik darajasi asosan rentabellik, 
mehnat unumdorligi va fond qaytimi kabi ko‘rsatkichlar orqali baholanadi. Mazkur ko‘rsatkichlar so‘nggi yillarda 
ijobiy dinamikaga ega bo‘lib, bu korxonalar faoliyatida boshqaruv tizimining bosqichma-bosqich takomillashib 
borayotganligini ko‘rsatadi. Shu bilan birga, ayrim holatlarda resurslardan foydalanish samaradorligini yanada 
oshirish, xarajatlarni maqbullashtirish va texnologik yangilanishlarni jadallashtirish zarurati kuzatilmoqda.

Mazkur vazifalarni hal etish maqsadida O‘zbekiston Respublikasi Prezidentining PQ-4992-son Qarori 
doirasida korxonalarni modernizatsiya qilish, raqamli texnologiyalarni joriy etish va ishlab chiqarish jarayonlarini 
avtomatlashtirish vazifalari belgilangan. Bu esa oziq-ovqat sanoatida mehnat unumdorligini oshirish va 
xarajatlarni kamaytirish orqali samaradorlikni sezilarli darajada yuksaltirish imkonini beradi.

Oziq-ovqat sanoati korxonalarini boshqarish samaradorligiga ta’sir etuvchi omillar tahlili shuni ko‘rsatadiki, 
investitsiyalar hajmi, texnologiya darajasi va mehnat resurslari sifati asosiy omillar hisoblanadi. Zamonaviy 
iqtisodiy sharoitda ayniqsa innovatsion texnologiyalar va raqamli boshqaruv tizimlarini joriy etish korxonalar 
raqobatbardoshligini ta’minlashda hal qiluvchi ahamiyat kasb etmoqda.

Shu bilan birga, O‘zbekiston Respublikasi Prezidentining PF-4947-son Farmoni doirasida ham sanoat 
tarmoqlarini rivojlantirish, jumladan, oziq-ovqat sanoatida qayta ishlash darajasini oshirish va eksportbop 
mahsulotlar ishlab chiqarishni kengaytirishga alohida e’tibor qaratilgan. Ushbu islohotlar natijasida tarmoqda 
xususiy sektor ulushi ortib, bozor mexanizmlari yanada samarali ishlay boshlagan.

Yuqoridagilardan kelib chiqib, oziq-ovqat sanoati korxonalarini boshqarish samaradorligini oshirish uchun 
kompleks yondashuv talab etiladi. Ya’ni, iqtisodiy, texnologik va institutsional omillarni uyg‘unlashtirgan holda 
boshqaruv tizimini takomillashtirish zarur. Bu esa nafaqat korxonalar faoliyati samaradorligini oshirish, balki 
butun iqtisodiyotning barqaror rivojlanishini ta’minlashga xizmat qiladi.

Oziq-ovqat sanoatining umumiy rivojlanish dinamikasi
2025–2030-yillarda O‘zbekiston oziq-ovqat sanoati barqaror o‘sish tendensiyasiga ega bo‘lishi prognoz 

qilinmoqda. Bu holat aholi sonining o‘sishi, ichki talabning ortishi hamda eksport salohiyatining kengayishi bilan 
izohlanadi.

1-jadval. Oziq-ovqat sanoati asosiy ko‘rsatkichlari prognozi (2025–2030)
Ko‘rsatkichlar 2025 2026 2027 2028 2029 2030
Ishlab chiqarish hajmi
(trln sum) 145 160 178 197 218 240

O‘sish surati (%) 106 110 111 110 111 110

Eksport (mlrd $) 3.2 3.6 4.1 4.6 5.2 5.9

Korxonalar soni (ming) 12.5 13.2 14.0 14.8 15.6 16.5

1.	 Ishlab chiqarish hajmi 6 yilda 1.65 barobarga oshishi kutilmoqda 
2.	 Eksport hajmi qariyb 2 barobar usadi 
3.	 Korxonalar soni ortishi bozorda raqobatni kuchaytiradi
Samaradorlik kursatkichlari tahlili
Korxonalar faoliyati samaradorligini baholashda asosiy iqtisodiy ko‘rsatkichlar tahlil qilindi.

2-jadval. Samaradorlik ko‘rsatkichlari dinamikasi (2025–2030)
Ko‘rsatkichlar 2025 2026 2027 2028 2029 2030

Rentabellik (%) 14.5 15.2 16.0 16.8 17.5 18.3

Mehnat unumdorligi
(mln sum/ishchi) 85 92 100 109 118 128

Fond qaytimi 1.8 1.9 2.0 2.1 2.2 2.3

Xarajatlar samaradorligi (%) 78 80 82 84 86 88

1.	 Rentabellik darajasi 14.5% dan 18.3% gacha oshadi 
2.	 Mehnat unumdorligi 50% ga yaqin usadi 
3.	 Bu holat texnologiyalar modernizasiyasi bilan bog‘liq 
Solishtirma tahlil (2025-2030)

3-jadval. Asosiy ko‘rsatkichlar solishtirmasi
Ko‘rsatkich 2025 2030 O‘sish darajasi

Ishlab chiqarish 145 240 +65%

Eksport 3.2 5.9 +84%

Rentabellik 14.5 18.3 +3.8

Mehnat unumdorligi 85 128 +50%

- Eng katta o‘sish eksport va ishlab chiqarish sohalarida kuzatiladi.
-Samaradorlik barcha ko‘rsatkichlar bo‘yicha yaxshilanish tendensiyasiga ega.
O‘zbekiston Respublikasida oziq-ovqat sanoati korxonalarini samarali boshqarish masalasi mamlakat 

iqtisodiyotini barqaror rivojlantirishning ustuvor yo‘nalishlaridan biri hisoblanadi. Xususan, 2026-2030-yillarga 
mo‘ljallangan yangi rivojlanish bosqichida mazkur tarmoqni modernizatsiya qilish, raqobatbardoshligini oshirish 
va eksport salohiyatini kengaytirish alohida ahamiyat kasb etmoqda.

X U L O S A  V A  T A K L I F L A R
Mazkur dissertatsiya ishida O‘zbekiston oziq-ovqat sanoati korxonalarini boshqarishda samaradorlik holati 

tahlil qilinib, uni oshirishning ilmiy-amaliy yo‘nalishlari asoslab berildi.
Tadqiqot natijalari shuni ko‘rsatdiki, so‘nggi yillarda oziq-ovqat sanoati mamlakat iqtisodiyotining barqaror 

rivojlanayotgan tarmoqlaridan biriga aylangan. Ishlab chiqarish hajmining o‘sishi, eksport ko‘rsatkichlarining 
ortishi va investitsiyalar faolligining kuchayishi tarmoqning iqtisodiy salohiyati ortib borayotganligini tasdiqlaydi.

Shu bilan birga, tahlillar jarayonida ayrim masalalarga e’tibor qaratish zarurligi ham aniqlandi. Jumladan, 
ayrim korxonalarda texnologiyalarning eskirganligi, resurslardan foydalanish samaradorligini yanada oshirish 
zarurati, logistika tizimining to‘liq darajada rivojlanmaganligi hamda boshqaruv samaradorligini takomillashtirish 
ehtiyoji mavjudligi kuzatildi.

Tadqiqotda korxonalar samaradorligini baholashda statistik va ekonometrik usullardan foydalanildi. Olib 
borilgan ko‘p omilli tahlil natijalariga ko‘ra, samaradorlikka eng kuchli ta’sir etuvchi omillar sifatida investitsiyalar 
hajmi, mehnat unumdorligi va texnologiya darajasi aniqlandi.

